
	84
	Zeumer, Goldene Bulle, II. Teil.
	[II,2





modernis temporibus iam dictum clarissimum dominum nostrum dominum Karolum, in presentiarum sacro imperio feliciter presidentem, nobiscum tamquam cum archiepiscopo Maguntino[K 1] necnon cum ceteris nostris et suis coelectoribus sollempniter elegit, sicut eciam[K 2] idem dominus noster post electionem huiusmodi in imperatorem per consequens fuit sollempniter coronatus: nos, iuribus et proscriptionibus[K 3] annualibus ac diuturnis dicti ducis Saxonie super dignitate electionis et vocis predictarum[K 4] rite pensatis ac in nostra et aliorum coelectorum nostrorum presencia in medium deductis ac multa deliberacione discussis, que videlicet ipse nunc et temporibus preteritis habuit et ex successione paterna obtinere dinoscitur ac legittime possidere, sano et provido primum quidem antedicti serenissimi principis domini nostri domini Karoli imperatoris moderni, deinde nostro et aliorum principum coelectorum nostrorum tam ecclesiasticorum quam secularium deliberato accedente consensu, necnon aliorum principum, comitum, baronum et procerum sacri imperii communicato consilio, futuris cupientes prudenter obviare periculis et suspectus pro posse succidere dubiorum, ut videlicet ius, honor, dignitas, vox et potestas electionis huiusmodi sepedicto[K 5] domino
Rudolfo Saxonie duci et eius heredibus illesa perpetuis temporibus incommutabiliter observentur ac permaneant illibata, auctoritate nostra, qua sicut archiepiscopus Maguntinus et princeps elector fungimur, post declaracionem, decretum et imperialem disposicionem prefati domini nostri, quibus ipse
imperialibus litteris predictis dubiis occurrisse dinoscitur, declaramus et dicti domini nostri Karoli tamquam Romanorum imperatoris et regis Boemie ac virtute regni et corone Boemie principis electoris et omnium electorum nostrorum accedente consensu decernimus[K 6] ac deliberato sollempnis curie consilio diffinimus[K 7]: quod memoratus dominus Rudolfus Saxonie dux tamquam dux Saxonie ac sacri imperii archimarescallus et nemo alius sub tali nomine seu tytulo verus et legitimus in electione regis Romanorum elector princeps censeatur et sit[K 8] realiter, ut existit, sibique tamquam tali competat, ut in



	↑ Moguntino 2.

	↑ et 3.

	↑ so 3; predictorum 1. (2?).

